
INDZABA 1

LAMI LELIJAZI!

Ingcikitsi: Timphahla tetfu

gz& Imininingwane .. Lamanye emaphuzu
#F | yangaphambilini ekwabela bafundzi bakho

+ Lombhalo uyindzaba lengasilo liciniso. ¢
* Yenteka eNingizimu Afrika.
* Yenteka esikhatsini sanamuhla.

* Lendzaba itawusita bafundzi bavisise
kutsi uma bakhula kunetimphahla tabo
letigcina tingasabaneli. Esikhatsini
lesinyenti, nangabe umntfwana akhule
washiywa timphahla takhe, leto
timphahla tindluliselwa kubantfwana
bakubo labancane. Kuye kube matima
nasikhula bese sishiywa timphahla
lesititsandzako letigcina setigcokwa
bantfwana bakitsi. .

Ebusika, sigcoka timphahla
letikhetsekile njengetigcoko, emajezi,
emajazi kanye nemasokisi kute sihlale
sifutfumele.

Bantfwana bahlale bakhula, kantsi-ke
kukhula kwabo kusho kutsi bagcina
sebashiywe timphahla tabo.

Timphahla letincane kakhulu
tingahle tisikhame noma tisente
sitive singakakhululeki nasitigcokile,
lokungenta kutsi kube matima
kunyakata nasetama kutigcoka.

Ngalesinye sikhatsi bantfwana
labancane bagcoka timphahla
labatishiyelwe bodzadze
nabomnakabo labadzala.

Lisu lesivisiso: Bona hgemehlo engcondvo

« Kuyini: Kwakha sitfombemcondvo saloko lokwentekako kulendzaba.

+ Kungani sikusebentisa: Kute sente lendzaba

iphile futsi ibe mnandzi kakhulu.

« Kusita njani: Kukusita kutsi uvisise kutsi banjani balingiswa netindzawo lekubhalwe

ngato futsi kwenta lendzaba icace kakhulu.




Kute usebentise lelisu:

L|kh05| Fundza
nesigaba
4,1 Lomatsemba waphuma Ngimbona ngeliso lengcondvo
embhedzeni. Wagcoka Lomatsemba etama kugcoka
libhuluko lakhe. masinyane ngobe uyafa
ngemakhata!

Wagcoka lihembe kanye
nelijezi.

Wafaka emakawosi kanye
neticatfulo.

Wafaka sigcoko
lesibutjatelako.

10,3 “Lomatsemba, utentani Ngeliso lengcondvo ngiyambona
tonkhe letimphahla Lomatsemba agcoke letimphahla
letindzala?” kwabuta letincane, letimpintjako futsi
unina. “Atisakulingani!” abukeka ngatsi akaphili

engcondvweni!




Lomatsemba wavuka ekuseni ngeMgcibelo

achucha. “Eshi! Sekuyabandza nyalo!” kwacabanga
Lomatsemba. “Sekudzingeka ngembatse lijazi

lami lengilitsandzako!” kwamouyitela Lomatsemba
ngalesikhatsi acabanga ngelijazi lakhe lelihle. Lelijazi
belinembala lomtfubi nalopinki kanye netimbali
letibovu yonkhe indzawo. Belinemakinobho lamakhulu
labukhwebeletana. Belifutfumele futsi libutjatela
ngekhatsi.




Lomatsemba waphuma
embhedzeni.
Wagcoka libhuluko lakhe.

Wagcoka lihembe kanye
nelijezi.

Wafaka emakawosi kanye
neticatfulo.

Wafaka sigcoko
lesibutjatelako.



Ngemuva kwaloko, waya ekhabetheni lapho make
wakhe agcina khona emajazi asebusika. Lijazi lakhe
lalitsandzako belingekho lapho!

“Make!” kwamemeta Lomatsemba. “Likuphi lijazi
lami?” Kepha kute imphendvulo layitfola.

Lomatsemba waphumela ngaphandle. Wahamba
etjanini lobunesitfwatfwa futsi wabuva bufohlotela
ngaphasi kwetinyawo takhe. “Make!” kwamemeta
Lomatsemba. “Likuphi lijazi lami?” Kepha kute
imphendvulo layitfola.

Lomatsemba wavula umnyango wasekhishini. “Make,”
kwahleba Lomatsemba, “likuphi lijazi lami?” Kepha
kute imphendvulo layitfola.




“Mhlawumbe make uye kaMake Lomusa,”
kwacabanga Lomatsemba. Kepha ngembi kwekutsi
aye endlini yakaMake Lomusa, wabona dzadzewabo
lomncane Phetsile agijima ngaphandle. Phetsile
bekambetse lijazi lelihle lelinembala lomtfubi
lonalokupinki kanye netimbali letibovu, nemakinobho
lamakhulu labukhwebeletana. “Hhayi bo! Lelijazi
lami!” kwacabanga Lomatsemba. Lomatsemba

bekeva emakhata, ngako-ke bekangafuni kucabana
nadzadzewabo ngaphandle echweni. Wagijima waya
endlini. “Phetsile ulisela!” Ngifuna kwati kutsi yini
lenye intfo yami layebile,” kwacabanga Lomatsemba,
atfukutsele.




Wangena ekamelweni wabese
uvula lidrowa lelingetulu,
laPhetsile. Lomatsemba watfola
ingubo yakhe lendzala lenemigca
leluhlata kwesibhakabhaka
nalebovu. “Hhayi bo,”
kwacabanga Lomatsemba,
“yami mosi lengubo lena!”
Wayitsatsa edrowini
wabese uyayigcoka. Kepha
beyimpintja kakhulu!

Lomatsemba wavula

lidrowa lesibili.
Watfola lijezi lakhe
lelipinki. “Hhayi

bo,” kwacabanga
Lomatsemba futsi,
“lami mosi nalelijezi leli!”
Walitsatsa edrowini
wabese uyaligcoka.
Belilifishane kakhulu!

Wavula lidrowa lesitsatfu. Watfola libhuluko lakhe
lelinembala logcamile loluhlata kwesibhakabhaka.
“Hhayi bo,” kwacabanga Lomatsemba, “lami
mosi lelibhuluko leli!” Walikhipha edrowini wabese
uyaligcoka. Belimpintja kakhulu!

Bekangakhoni ngisho nekufasa
likinobho lalo.

Lomatsemba wetama
kuvula lidrowa lelingentasi
kepha bekangakhoni
kugobondzela ngesizatfu
sato tonkhe letimphahla
takhe lebetimpintja.
Ngaleso sikhatsi,
kwangena unina
ekamelweni.

Unina wakhwebuka
ngeluhleko. “Lomatsembaq,
utentani tonkhe
letimphahla letindzala?”
kwabuta unina.
“Atisakulingani!”




“Phetsile webe tonkhe timphahla tami,” kwasho
Lomatsemba, “ngisho nelijazi lami lengilitsandza
kakhulu kuwendlula onkhe!”

“Hho, Lomatsemba,” kwaphendvula unina, “utinikwe
ngimi! Wena uyakhula!” Make waLomatsemba wavula
likhabethe wabese ukhipha sikhwama selipulastiki.
Wasinika Lomatsemba.

Lomatsemba wavula sikhwama wabese ukhipha
lijazi lelisha-sha. Belinembala loluhlata satjani
kanye nalomtfubi bese liba netinkhanyeti
letibukhwebeletana. Belinemakinobho lamakhulu
labovu. Belifutfumele futsi libutjatela ngekhatsi.
Bekulijazi lelihle kakhulu Lomatsemba langakase
alibone! Walembatsa. Belimlingana kahle kakhulu.




Ngakusasa ekuseni, Lomatsemba wagcoka
alungiselela kuya esontfweni. Wafaka lijazi lakhe
lelisha-sha wabese uphumela ngaphandle. Phetsile
wambuka. “Nami ngiyalifuna lelijazi!” kwasho Phetsile,
“Lelo lijazi lelihle kakhulu lengingakase ngilibone!”

Lomatsemba wabeka sandla sakhe emahlombe
adzadzewabo. “Ungakhatsateki, Phetsile. Ngalelinye
lilanga liyoba lakho!”

13

Kufundza 1

Lomatsemba bekabuka ini?
+ Bekabuka lijazi lakhe.

Waliltfolaphi lijazi lakhe?
Watfola dzadzewabo, Phetsile, agcoke lijazi lakhe.

Kungani Lomatsemba abita dzadzewabo ngekutsi “lisela”?

+  Kungoba dzadzewabo bekambetse lijazi lakhe lelidzala.

« Kungoba bekangakaboni kutsi ngumake wakhe lonikete Phetsile lijazi.

+ Kungoba bekacabanga kutsi Phetsile nguye lowebe lijazi lakhe lalitsandzako.
« Kungoba bekangakaboni kutsi lelijazi alisamlingani nyalo!

«  Kungoba bekangati kutsi make wakhe umtsengele lijazi lelisha.

Kufundza 2

Yini Lomatsemba layitfola nakavula emadrowa aPhetsile?
Watfola timphahla takhe letindzala.

Ikhona yini imphahla leyake yakushiya ngoba sewukhulile? Kwentekani kuyo?
Ngesikhatsi ngikhula ingishiya...

Kungani Lomatsemba atjela dzadzewabo kutsi ngalelinye lilanga lelijazi lelisha

litawuba lakhe?

+  Kungoba uyabona kutsi tonkhe timphahla takhe letingasamlingani setaPhetsile.

+  Kungoba uyabona kutsi make wakhe unika Phetsile timphahla takhe letindzala.

+ Kungoba uyabona kutsi uyakhula, nekutsi tonkhe timphahla takhe ngalelinye lilanga
ngeke tisamlingana!

+ Kungoba uyabona kutsi ngalelinye lilanga lijazi lakhe lelisha ngeke limlingane.



INDZABA 2
LIBHULUKO

LELIKAHLE KAKHULU

Ingcikitsi: Timphahla tetfu

-
-

Imininingwane
-*“'IT yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
*  Yenteka esikhatsini sanamuhla.

* Lendzaba itawusita bafundzi
bavisise kutsi bantfwana
bayakhula, lokwenta kutsi bashiywe
timphahla tabo - njengakulendzaba
yakuleliviki lelindlulile letsi: Lami
lelijazi. Kuto totimbili tindzaba,
balingiswa labagcamile bashiywa
tintsandvokati tetimphahla tabo.
Kepha emaphetselweni aletindzaba
labalingiswa batfola timphahla letiba
tintsandvokati letinsha.

Lisu lesivisiso: Chumanisa

:'J
% Lamanye emaphuzu
& ekwabela bafundzi bakho

Bantfwana bahlale bakhula, kantsi-ke
njengobe bakhula bagcina bashiywe
timphahla tabo.

Timphahla letihlukene tisinela tiphindze
tivakale emitimbeni yetfu ngetindlela
letihlukile (letinye tiyasikhama,

letinye tiyalenga, letinye ticinile,
letinye tiyabutjatela). Timphahla
titfungwe ngetindvwangu letihlukene
letinemtselela kulendlela letivakala
ngayo emtimbeni.

Titolo tinemagumbi ekulinganisela
lapho bantfu balinganisa khona
timphahla kute bacinisekise kutsi
batsenga timphahla letibanela
ngalokufanele futsi bayayitsandza
lendlela letibukeka ngayo naletivakala
ngayo emitimbeni yabo.

Kutayelekile kuntjintja tintfo lesikhule
sititsandza sibese sitama letinsha
nasikhula.

+ Kuyini: Kucabanga ngekutsi lendzaba ihlangana njani nekuphila kwakho, naletinye

tincwadzi nobe nemhlaba.

+ Kungani sikusebentisa: Kute uyivisise kancono lendzaba ngekuyihlanganisa netintfo

lesewuvele utati.

« Kusita njani: Kwenta lendzaba ivakale kahle futsi kube melula kuyikhumbula.

Likhasi

nesigaba

Kute usebentise lelisu:

Fundza

17,1 Kepha liciniso belikutsi, Ngingachumanisa kuletindzaba
libhuluko lakhe letimbili. Bobabili boTebenguni
belingasamlingani. naLomatsemba besebashiywe
Besekutinyanga letinyenti | timphahla labatitsandza kakhulu.
atimpintja kulo. Kwate
kwatsi ngalelinye lilanga
kwadzabuka likinobho
lalo.

18,1 Tebenguni wetama Ngingachumanisa kuletindzaba

kufihla, kepha ngesikhatsi
make wakhe abona,
wahleka.

“Kwenele! Sesikhatsi
sekutsi uyotfola libhuluko
lelisha!” kwasho make
wakhe.

letimbili. Make waTebenguni

namake waLomatsemba bayahleka
nababona bantfwana babo betama
kugcoka timphahla letingasabaneli.
Abahleki ngobe bangenamusa,
kepha bakhombisa kutsi kuyahlekisa
kubona bantfwana babo betama
kugcoka timphahla letibampintjako.




Tebenguni bekangatitsandzi timphahla letinsha.
Bekatsandza timphahla takhe letintofontofo,
lebetimhlala kahle lebesetigugile futsi setiwashwe
kanyenti. Kepha liciniso belikutsi, libhuluko lakhe
belingasamlingani. Besekutinyanga letinyenti
atimpintja kulo. Kwate kwatsi ngalelinye lilanga
kwadzabuka likinobho lalo.

17 &




Tebenguni wetama kufihla, kepha ngesikhatsi make
wakhe abona, wahleka.

“Kwenele! Sesikhatsi sekutsi uyotfola libhuluko lelisha!”
kwasho make wakhe.




Ngemuva kwemalanga lambalwa, ngalesikhatsi
Tebenguni neyise baya etitolo, bekatfukutsele
yonkhe indlela. “Angilifuni libhuluko lelisha,” washo

aticabangela.

19



Babe waTebenguni wamsita ngekukhetsa tinhlobo
letehlukene temabhuluko layisayizi yakhe.
Wawatsatsa waya nawo egumbini lekulinganisela.

“Ngitakulindza ngaphandle. Ngicela ungitjele uma
sewutfole libhuluko lolitsandzako,” kwasho uyise.




Kwekucala, Tebenguni walinganisa libhuluko lelihle
lelimnyama.

“Mhlawumbe leli alilibi kangako?” kwacabanga
Tebenguni ngalesikhatsi alitsatsa kuhenga
yetimphahla. Kepha ngalesikhatsi alilinganisa,
indvwangu yalo beyingamhlali kahle. Beyivakala
ihhedla futsi imhwaya.

“Angilifuni libhuluko lelisha!” kwacabanga Tebenguni.

21

Ngemuva kwaloko, Tebenguni walinganisa ijini
lesesitayeleni leluhlata sasibhakabhaka.

“Mhlawumbe ngitawubukeka kahle kuyo?”
kwacabanga Tebenguni ngalesikhatsi ayitsatsa
kuhenga yetimphahla. Kepha ngalesikhatsi
ayilinganisa, weva indvwangu yayo icinile. Weva
sengatsi utawuhamba kamatima. Ngalesikhatsi
etama kucoshama, lelibhuluko lamsika elukhalo.

“Angilifuni libhuluko lelisha!” kwacabanga Tebenguni.




Ngemuva kwaloko, Tebenguni walinganisa libhuluko
lelinembala lobovu logcamile.

“Mhlawumbe leli litangihlala kahle?” kwacabanga
Tebenguni ngalesikhatsi alitsatsa kuhenga
yetimphahla. Kepha ngalesikhatsi alilinganisela,
lavakala lilikhulu kakhulu. Lavakala limsindza. Futsi
bekakhatsateka ngekutsi kungenteka lihhushuke uma
agijima nanoma adlala.

“Angilifuni libhuluko lelisha!” kwacabanga Tebenguni.




“Kuhamba njani lapho ngekhatsi?” kwamemeta babe
waTebenguni ngaphandle kweligumbi lekulinganisela.

“Angilitfoli libhuluko lengilitsandzako,” washo agcoka
libhuluko lakhe lelidzala, lelikahle kakhulu.




Ngalesikhatsi Tebenguni aphuma watfola uyise,
sekeme eceleni kwetiketi letinhle, letimibalabala
netimbali. Buso baTebenguni bagcwala injabulo. “Utsini
ngaleti? kwabuta Tebenguni, “Ingabe ngivumelekile
kulinganisa letiketi?”

“Utsandza tona kunelibhuluko?” kwabuta babe
waTebenguni. Tebenguni walekutisa inhloko avuma.

Ngalesikhatsi Tebenguni agcoka siketi sekucala,
wavele-nje wati kutsi ngiso lesikahle. Besinendvwangu
letsambile. Besishelela esikhumbeni sakhe. Lesiketi
besingavakali simsindza. Ngalesikhatsi ahlala phasi,
besivuleka kahle kakhulu kuto tonkhe tindzawo
letifanele. Besimhlala kahle njengelibhuluko lakhe
lelidzala, lelikahle kakhulu.

Tebenguni akamange alitfole libhuluko lelikahle
kakhulu, kepha empeleni watfola siketi lesikahle
kakhulu. 85 44




Kufundza 1

Bekaluhlobo lolunjani emabhuluko Tebenguni lawalinganisa?
Walinganisa libhuluko lelimnyama, ijini leluhlata sasibhakabhaka, kanye nelibhuluko
lelinembala lobovu logcamile.

Yini Tebenguni layitfola esitolo?
Watfola siketi lesisha, lesikahle kakhulu.

Kungani Tebenguni angatange alitfole libhuluko lelisha?

+  Kungoba watfola siketi esikhundleni salo.

+ Kungoba bekute emabhuluko labekamhlala kahle, kepha lesiketi besimhlala kahle.

+ Kungoba libhuluko lelimnyama lalilinganisela belivakala lihhedla futsi belimhwaya
sikhumba sakhe.

« Kungoba ijini leluhlata layilinganisa beyivakala icinile.

« Kungoba libhuluko lelibovu lalilinganisa belivakala lisindza futsi lilikhulu.

+ Kungoba siketi besivakala sikahle ngesikhatsi asigcoka!

Kufundza 2

Ucabanga kutsi Tebenguni wativa kanjani ngesikhatsi kudzabuka likinobho
lelibhuluko lakhe?
Ngicabanga kutsi wativa advumele/atfukutsele/aphatseke kabi.

Ucabanga kutsi wativa kanjani Tebenguni ekugcineni uma atfola siketi
lasitsandzako?
Ngicabanga kutsi wativa ajabulile/akhululekile.

Kungani Tebenguni ativa aphatseke kabi?

+  Kungoba kwadzabuka likinobho lelibhuluko lakhe lalitsandzako.

+ Kungoba bekangafuni kuya esitolo kuyotfola libhuluko lelisha.

+ Kungobe bekakhumbula libhuluko lakhe lelidzala, labelimhlala kahle.

+  Kungoba bekangafuni kuya esitolo ayotfola lelisha - bekafisa sengatsi angagcoka
libhuluko lakhe lelidzala, lelimhlala kahle.

+  Kungoba bekute libhuluko lalilinganisela labelifana nelibhuluko lakhe lelidzala.

+ Kungoba bekute libhuluko labelimhlala kahle.

+ Kungoba libhuluko lelimnyama lalilinganisa belivakala lihhedla futsi limhwaya
sikhumba sakhe.

+ Kungoba ijini leluhlata layilinganisa beyivakala icinile.

+ Kungoba libhuluko lelibovu lalilinganisa belivakala lisindza futsi lilikhulu.

27






INDZABA 3

INDZABA YAGOGO

WAMI

Ingcikitsi: Bogogo betfu

Imininingwane
yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
¢ Yenteka esikhatsini sanamuhla.

* Lendzaba itawusita bafundzi
babone kutsi bogogo bangafundzisa
bantfwana ngemasiko, lusendvo
nabokhokhomkhulu, kanye
nemihambo. Lendzaba itawuphindze
ibafundzise bumcoka bekukhumbula
nekuhlonipha lolwati nemagugu
landluliselwa etitukulwaneni
letilandzelako.

Lisu lesivisiso: Hlola
kuvisisa

*  Kuyini: Kutihlola kuvisisa kwakho
njengobe usafundza nekuma kancane
nangabe kukhona longakuvisisi.

+ Kungani sikusebentisa: Kute ubone
nangabe kukhona longakuvisisi bese
uyakulungisa.

» Kusita njani: Kukwenta uhlale
unemdlandla wekufundza futsi
kutfutfukisa indlela lovisisa ngayo
ngekusheshe ulungise longakuvisisi.

&

Lamanye emaphuzu
ekwabela bafundzi bakho

Imindeni indlulisela emakhono
nemihambo kusukela esitukulwaneni
sinye kuye kulesilandzelako. Ngalesinye
sikhatsi bogogo bafundzisa bantfwana
tintfo labatifundziswa batali
nabogogo babo. Lokufundzisana
emkhatsini kwetitukulwane kuyindlela
yekulondvolota imihambo nemisimeto.

Bantfu bangasebentisa tinsita
letitfolakala emvelweni kute bente
tintfo letisetjentiswako. Lubumba
luluhlobo Iwemhlaba lolungabhucwa
kubese kwentiwa tindziwo kanye
naletinye tintfo ngalo.

Kubumba likhono lelifundvwa
ngekutilolonga. Bantfu bavame
kudzinga kutilolonga sikhatsi lesidze
ngaphambi kwekutsi babe tingcweti
tekubumba.

Uma lubumba lumanti, luyabutjatela
lokulenta lubumbeke noma kwakheke
tintfo malula ngalo. Uma lubumba
loma luyacina lugcineke lungulesimo
lolubunjwe ngaso ngalesikhatsi
lusemanti. Uma lubumba lolumanti
lunetfwa, luphindze lutsambe bese
luyamoshakala.

Likhasi

Kute usebentise lelisu:

Fundza

nesigaba

31,1 Lungi bekangakate Asengime kancane ngicabange...
wabona intfo lenhle Asengihlole kutsi ngiyavisisa yini:
leyendlula tindziwo Lungi ucabangani ngetindziwo
letentiwa ngugogo wakhe. | tagogo wakhe? Woo, sengiyabona.
Gogo wakhe bekabhuca Ucabanga kutsi tinhle kakhulu
lubumba lalutsetse kangangekutsi naye sewufuna
emhlabatsini. Loko kwenta tindziwo.
kuLungi bekubonakala
njengemlingo. “Ngifuna
kwenta tindziwo
njengawe!” kwasho Lungi
atjela gogo wakhe.

34,1 Gogo wabese Asengime kancane ngicabange...

ukhombisa Lungi indlela
yekubhuca lubumba
lalutsetse emhlabatsini.
Wamkhombisa indlela
yekubumba ludziwo
futsi alulolonge
ngekucophelela.
Wamkhombisa indlela
yekudvweba imihlobiso
etindziweni takhe kute
atente tibe tinhle.
Wamkhombisa indlela
yekubeka tindziwo

tome.

ngaphandle elangeni kute

Asengihlole kutsi ngiyavisisa
yini: Ngutiphi tintfo lokufanele
Lungi atente kute akhe ludziwo?
Kwekucala, kufanele ahlanganise
lubumba lolusemhlabatsini bese

ubumba loludziwo, ngemuva kwaloko

kufanele advwebe umdvwebo kulo.
Nakacedza lapho sekangalibeka
elangeni kute lome.




Lungi bekangakate wabona intfo lenhle leyendlula
tindziwo letentiwa ngugogo wakhe. Gogo wakhe
bekabhuca lubumba lalutsetse emhlabatsini. Loko
kuLungi bekubonakala njengemlingo. “Ngifuna kwenta
tindziwo njengawe!” kwasho Lungi atjela gogo wakhe.

Gogo wamoyitela wabese uyamphendvula. “Lowo
ngumcondvo lomuhle! Nami ngafundza kubumba
tindziwo ngisemncane ngingangawe!” kwasho Gogo.

“Ngalesikhatsi ngineminyaka lesiphohlongo njengawe,
bengivame kubuka make wami abumba tindziwo.
Bekabhuca lubumba lalutsetse emhlabatsini.
Bekabumba tindziwo ngetandla takhe, bese utibeka
elangeni kute tome. Ngalesikhatsi ngicala kubumba
ludziwo Iwami, wangikhombisa ngekucophelela

indlela yekubumba ludziwo ngilente lube yindingilizi.
Wangikhombisa indlela yekwenta umdvwebo
wekuhlobisa ludziwo Iwami! Ngemuva kwaloko,
wangikhombisa indlela yekulubeka elangeni kute lome.
Kepha ngalobo busuku, ngalesikhatsi ngilele litulu
lacala kuna!”

“Ngatsi uma ngivuka ekuseni, ngakhandza

ludziwo Iwami lungekho. Lengakutfola-nje kwaba
ngumkhondvo wemhlabatsi lobovu lobewuya entasi
engadzeni! Ludziwo lwami Iwekucala Iwabhidlika!”
kwasho Gogo ahleka.




Lungi wahlala naGogo wakhe futsi wetama kumbona
ngemehlo engcondvo asesidzandzane lesincane.
“Kungani ungamange umfundzise make?” kwabuta
Lungi.

“Hho Lungi, ngetama!” Gogo wahleka. “Kepha, make
wakho bekangakutsandzi kubumba tindziwo! Make
wakho bekatsandza kugidza - yena wachubeka
nekubambelela kulelo siko kunaleli!”

Gogo wabese ukhombisa Lungi indlela yekubhuca
lubumba lalutsetse emhlabatsini. Wamkhombisa
indlela yekubumba ludziwo futsi alulolonge
ngekucophelela. Wamkhombisa indlela yekudvweba
imihlobiso etindziweni takhe kute atente tibe tinhle.
wWamkhombisa indlela yekubeka tindziwo ngaphandie
elangeni kute tome.

“Utawudzinga kutetayeta lokunyenti!” kwachaza
Gogo. Lungi kanye naGogo babumba tindziwo
bandzawonye lilanga lonkhe.

Ngalesikhatsi tonkhe tindziwo taLungi setomile futsi
seticwebetela, Lungi watsatsa lolunye labekatigcabha
kakhulu ngalo.

“Ingabe ngingatigcinela lolu ngekhatsi?” kwacela
Lungi kuGogo.

“Kungani ufuna kulugcina ngekhatsi?” kwabuta Gogo.

Lungi wabuka etulu esibhakabhakeni. Bekunemafu
ekudzeni. “Angifuni kutsi lubhidlitwe yimvula
njengeludziwo Iwakho Iwekucala!” kwachaza Lungi.




36

Kufundza 1

Yini intfo lenhle kakhulu Lungi lake wayibona?
Tindziwo taGogo wakhe.

Bekangakanani Gogo ngesikhatsi afundza kwenta tindziwo?
Gogo bekaneminyaka lesiphohlongo budzala, njengalLungi.

Kungani Lungi afuna Gogo kutsi amfundzise indlela yekwenta tindziwo?

«  Kungoba ucabanga kutsi tindziwo taGogo wakhe tinhle.

+ Kungoba uyamtsandza Gogo - ufuna kufana naye kakhulu!

« Kungoba make walLungi akakwati kwenta tindziwo - kufanele afundze kuGogo wakhe

«  Kungoba kwenta tindziwo akukho lula - kufanele kube khona umuntfu lokubonisako
kutsi kufanele wenteni!

Kufundza 2

Gogo wakufundza kubani kubumba tindziwo
Wafundza kubumba tindziwo kumake wakhe.

Kungani Lungi angafundzi kumake wakhe kubumba tindziwo?
Kungoba make wakhe akatange afundze kubumba tindziwo.

Kungani Lungi bekafuna kungenisa ludziwo Iwakhe lolusha lalutsandzako

ngekhatsi?

+  Kungoba ludziwo Iwekucala IwaGogo loniwa yimvula!

+ Kungoba leti tindziwo tekucala Lungi latibumbile! Kungako-ke atitsandza kakhulu.

« Mhlawumbe Lungi ufuna kukhombisa make wakhe kutsi ekugcineni sewuyakwati
kutentela ludziwo.

*  Kungoba Lungi ubona emafu. Ukhumbula kutsi ludziwo lwekucala lwaGogo
Iwamoshwa yimvula. Akafuni kwenteke intfo lefanako eludziweni Iwakhe lwekucala.



INDZABA &

LISOBHO
LEMATJE LAGOGO

Ingcikitsi: Bogogo betfu

Imininingwane
yangaphambilini

Lombhalo uyindzaba lengasilo liciniso.
Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi bavisise
kutsi bantfu bangasebentisa imibono
lekhaliphile kanye nekubambisana
njengelicembu kute basitane
etikhatsini letimatima.

Lisu lesivisiso: Yenta luhlolo

Kuyini: Kwenta sincumo sekutsi
uyayitsandza yini lendzaba nobe tincumo
letitsetfwe balingiswa.

Kungani sikusebentisa: Kute utakhele
wakho umbono ngendzaba futsi uyivisise
ngelizinga lelisetulu.

Kusita njani: Kukusita kutsi ucabange
ngemlayeto wendzaba nangaloko
lokukholwako ngayo.

Lamanye emaphuzu
ekwabela bafundzi bakho

Bogogo nebantfu labadzala
bavame kusebentisa inhlakanipho
yabo, tindzaba, kanye netimo
labandlule kuto emphilweni kute
basiyale baphindze basite imindeni
nemiphakatsi yabo.

Imvula iyincenye yemvelo lebalulekile
ngobe ikhulisa titjalo nemfuyo

yetfu. Nakunesomiso (sikhatsi

lesidze ngaphandle kwemvula noma
imvula lencane), bantfu netilwane
bangabukana nendlala noma
kweswela kudla.

Lisobho liphekwa ngetitsako letihlukile
embiteni yinye, imvamisa liphekwa
emlilweni. Lisobho alikavamisi kuba
nematje.

Bantfu labaphila ndzawonye
emiphakatsini bangasitana
ngekwabelana ngaloko labanako.
Nangabe wonkhewonkhe aphosa
esivivaneni ngalokuncane,
kungenta intfo lenkhulu lelusito
kuwonkhewonkhe.

Kute usebentise lelisu:

L|kh05| Fundza

nesigaba

40,1 Kwadzingeka kutsi Ngingenta luhlolo ngitsi gogo
Gogo acabange lisu waNdlelancane uhlakaniphile.
ngekushesha! Wahlala Ngicabanga kutsi uhlale anemasu,
esitulweni sakhe ngisho nasetikhatsini letimatimal

sagincigonco. Bekenta
gincigonco ngesikhatsi
acabanga ngelisu.
“Ahha!” kwamemeta
Gogo, “Senginalo lisu!
Ndlelancane, sesikhatsi
sekutsi ngipheke lisobho
lami lematje lelidvumile!”

43,1 “Gogo upheka Ngingenta luhlolo ngitsi Ndlelancane
lisobho lakhe lematje uhlakaniphile njengagogo wakhe.
lelimnandzi!” Ndlelancane Unelisu lekwenta tonkhe takhamiti
watjela takhamuti. tifise kunambitsa lisobho laGogo

lelikhetsekile.




Ndlelancane naGogo wakhe bebalambe kakhulu.
Bekutikhatsi letimatima. Imvula beyingani. Ummbila
emasimini bewungakhuli kantsi netinkhomo
betondzile. Esigodzini sonkhe bekute umuntfu
lobekasenekudla labekangakwabela labanye. Gogo
bekakhatsatekile. Yini labekangayenta? Imilente
yaNdlelancane lebeseyingematsambo beyincipha
lilanga nelilanga, kantsi futsi bekangasakwati kugijima
ehle enyuka kanye nekudlala hgemuva kwekuphuma
kwesikolwa.




Kwadzingeka kutsi Gogo acabange lisu ngekushesha!
Wabhlala esitulweni sakhe sagincigonco. Bekenta
gincigonco ngesikhatsi acabanga ngelisu. “Ahha!”
kwamemeta Gogo, “Senginalo lisu! Ndlelancane,
sesikhatsi sekutsi ngipheke lisobho lami lematje
lelidvumile!”




Ndlelancane wabasa umlilo. Gogo wabeka emlilweni
libhodo lelikhulu lebeligcwele emanti. Ndlelancane
wabutsa ematje lashelelako emhlabatsini lowomile.
“Lamatje atakwenta lisobho lelimnandzi!” kwasho
Gogo. Ndlelancane naGogo wakhe bahleka
ngekujabula! Gogo wafaka lamatje kulelibhodo.




“Ndlelancane! Gijima sigodzi sonkhe, utjele wonkhe
umuntfu ngelisobho lami lematje lelimnandzi!” kwasho
Gogo. Ndlelancane wagijima waya esigodzini sonkhe.

“Gogo upheka
lisobho lakhe
lematje lelimnandzi!”
Ndlelancane watjela
takhamut.i.

“Lisobho lematje?
Hhayi nani angilati
lisobho lelinjalo!”
kwababata thishela.

Ny 4

“Gogo udvume ngelisobho lakhe
lematje lelimnandzi,” kwasho
Ndlelancane.

“Yebo, kunjalo! Nami
ngiyalitsandza lelo sobho,” kwasho
umngani waGogo. “Nakanjani
kufanele ngitfole sitja salo.”

“Ngingalinambitsa na?” kwabuta
umlimi.

“Kuvakala sengatsi lehla
esiphundvu,” kwasho umelusi.

“Kunjalo,” kwasho Ndlelancane.

Ndlelancane wacabanga
kwesikhashana. “Kepha alisilo
lelenele kutsi singabelana lona
sonkhe,” washo ngekungajabuli.
Wonkhe umuntfu bekabonakala
angakajabuli. Nabo bebalambile.

“Nginembono!” kwasho Ndlelancane, “nginesiciniseko
kutsi Gogo utawunabela lisobho lakhe. Kepha nonkhe
kufanele nite netitsako langatifaka kulelisobho kute
kutsi lenele wonkhe umuntfu!”

“Ngitawuta nemazambane,” kwasho thishela.

“Ticadze tingenta linambitseke kakhulu,” kwasho
umlimi.

“Ngina-anyanisi lonongotelako lesingawufaka,”
kwasho umelusi.

“Ngitawuhlaba inkhukhu yami yekugcina ngiyifake
kulelisobho,” kwasho umngani waGogo.

Tonkhe takhamuti tagijima taya emakhaya tayobuka
kutsi yini letingayitfola tiyifake kulelisobho lematje
laGogo lelikhetsekile.




Ebhodweni bekuphuma liphunga lelimnandzi. Gogo
watamatisa emanti wabese ufaka luswayi kanye
netinongo. Liphunga lelimnandzi kangaka! Sakhamuti
ngasinye seta netibhidvo letitofakwa esobheni
laGogo. Sakhamuti ngasinye seta nentfo letsite
yekwenta lisobho linukelele kamnandzi kakhulu!




Lisobho lagcina selivutsiwe-ke. Wonkhe umuntfu weta
nesitja babese bayahlala, batungeleta umlilo kute
babelane lisobho lematje lelinambitsekako. Lelisobho
lanela wonkhe umuntfu. Ngisho nenja yaNdlelancane
yalitfola!




Ngemuva kwelidzili, Gogo wacoca indzaba,
Ndlelancane wahlabelela ingoma futsi wonkhe
umuntfu bekahalalisa. Besekusikhatsi lesidze
letakhamuti tagcina kuhlala ndzawonye tidle futsi
ticoce.

“Sate saba nelilanga lelihle,” kwasho umlimi.

“Siyabonga lisobho lematje,” kwasho umelusi.

“Usibonisile kutsi kwabelana kwenta sonkhe sicebe,”
kwasho thishela.




Ndlelancane naGogo bamoyitelelana ngalokuyimfihlo.




-r . Kufundza 1
Y

Ngusiphi sitsako lesaletfwa nguthishela?
Waletsa emazambane.

Yini leyafakwa ngumlimi esobheni?
Weta neticadze watifaka kulelisobho.

Ngubani lowaletsa anyanisi welisobho lematje?
Umelusi waletsa anyanisi.

Kungani lisobho lanambitseka kahle?
+ Kungobe sakhamuti ngasinye saletsa sitsako.

+ Kungobe tonkhe titsako betinambitseka kamnandzi setindzawonye.

Kufundza 2
\

Kungani Gogo bekakhatsatekile?
Kungobe bekete kudla lokwenele kwemtukulu wakhe!

Bekakuphi Gogo ngesikhatsi ancuma kwenta lisobho lemanje?
Bekahleti esitulweni sakhe sagincigonco.

Tativa tinjani takhamiti ngemuva kwelidzili?
Tativa tijabulile / tesutsi.

Sati ngani kutsi gogo naNdlelancane bahlakaniphile?
Siyati kutsi bahlakaniphile ngobe...

49



S0




INDZABA 5

ASIDLALENI

IBHATHI

Ingcikitsi: Sidlala ngaphandle

Imininingwane
yangaphambilini

Lombhalo uyindzaba lengasilo liciniso.
Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi bakho
bavisise kutsi bantfu labadzabuka
etindzaweni letihlukene bangaba
nemabito lahlukene emdlalo munye.
Lendzaba ingaphindze ibasite bavisise
kutsi kudlala ndzawonye nalabanye
kungasisita sati ngetintfo lesifana
ngato.

Lisu lesivisiso: Combela
tiphetfo

Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

Kungani sikusebentisa: Kute sivisise

inchazelo lejulile nemilayeto lefihlakele.

Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

&

Lamanye emaphuzu
ekwabela bafundzi bakho

Imindeni inekuvakashelana
ngesikhatsi semaholide. Ngaleso
sikhatsi, bantfwana labanyenti
bavakashela emalunga emindeni
yabo njengabogogo habomkhulu,
bobabekati, bomalume, noma
bomzala. Nabafika kulendzawo
labavakashe kuyo benta bangani
labasha.

Umdlalo munye ungaba nemagama
lahlukene etindzaweni letihlukene.
Ngalesinye sikhatsi bantfu
basemadolobheni, emiphakatsini
noma emaveni lahlukene badlala
imidlalo lefanako kepha bayibita
ngemagama langafani.

Kumalula kutsi bantfu bangavisisani.
Ngalesinye sikhatsi bantfu
bacabanga kutsi baphikisana ngobe
basebentisa emagama langafani.
Utsi nasewubabuta imibuto ubacele
nekutsi bachaze labakushoko, babese

batfola kutsi bakhuluma ngentfo yinye.

Imidlalo ingabe yindlela lenhle

yekwakha buhlobo nebungani lobusha.

S2

Likhasi

nesigaba

Kute usebentise lelisu:

Fundza

53,1 Chinedu bekavakashele Ngingaphetsa ngekutsi bonkhe
anti wakhe eSoweto labantfwana kulendzaba bahlala
ngaKhisimusi. Bulelwa etindzaweni letehlukene. Bavakashe
bekavakashele kulendzawo ngobe-nje kusikhatsi
gogo wakhe. Xihlala semaholide.
bekavakashele bomzala
wakhe. Laba labatsatfu
basheshe baba bangani.

57,4 “Lomdlalo uyafana neToti! [ Ngingaphetsa ngekutsi labantfwana

Kufanele kutsi ngumdlalo
lofanako!” kuhleka
Bulelwa.

“Ufana mbamba ne-
Chicago!” kwasho Xihlala.
“Ingabe kuyafana
nangekutsi uma kute
emalunga elicembu
lashaya tikotela, licembu
litfuba lekudlala?” kubuta
Bulelwa.

“Yebo!” kwasho Chinedu.

“Loko kuyafana
neBhathi!”

bebalindzele kutsi lemidlalo ingafani
ngobe bebanemagama langafani.
Ngicabanga kutsi bayamangala
nabatfola kutsi bonkhe bakhuluma
ngemdlalo munye.




Chinedu bekavakashele anti wakhe eSoweto
ngaKhisimusi. Bulelwa bekavakashele gogo wakhe.
Xihlala bekavakashele bomzala wakhe. Laba
labatsatfu basheshe baba bangani.

“Nginesitunge,” kwasho Bulelwa, “asidlaleni Itoti.”

“Angiwati loyo mdlalo,” kwasho Chinedu, “asidlaleni
Ibhathi isekhundleni Setoti.”

“Kungani singadlali i-Chicago? Lowo nhgumdlalo
lomnandzi!” kwasho Xihlala.

“I-Chicago? Loko kuvakala njengelidolobha lelikhulu -
hhayi umdlalo!” Bulelwa agwilikise emehlo akhe.

Bahlala phasi baloku baphikisana ngekutsi ngumuphi
umdlalo lokufanele bawudlale. Bebaphikisana ngekutsi
ngumuphi umdlalo loncono.

“Kulungile!” Bulelwa ekugcineni wagoba luphondvo,
“Ngicabanga kutsi singadlala yona-ke Ibhathi
nangabe imnandzi kangako. Kepha siyidlala kanjani?”

Chinedu wasukuma. “Kulungile, nangabe sitawudlala
Ibhathi, sidzinga tikotela kanye nebhola.”

“Loko kuvakala njenge-Chicago!” kwasho Xihlala.

“Nangabe udlala Itoti udzinga tikotela kanye nebhola
nakhona,” kwasho Bulelwa.




“Kwekucala kudzingeka sente emacembu lamabili.
Lelinye licembu liba senkhundleni, kantsi lelinye
kufanele ligijime futsi letame kutakisha tikotela

tibe ngumbhoshongo lomudze,” kuchubeka Chinedu.
“Ngemuva kwaloko, kufanele bagijime baye endzaweni
lelikhaya!”

“Loko kuvakala kunjengeToti!” kuphindza Bulelwa.

“Kunemtsetfo lofanako futsi ne-Chicago,” kuphindza
Xihlala.

“Ngempela?” kubuta Chinedu, “Kuyamangalisa loko!”




ibhola kutsi lishaye ngebhola emalunga aleli lelinye
licembu. Emalunga aleli lelinye licembu kufanele etame
kuvika futsi etame kutsi angashaywa! Nangabe
bawashaya, kufanele bayohlala phasi.”

“Loko kuvakala njengeToti!” kwasho Bulelwa,
abonakala adidekile.

“Kunemtsetfo lofanako futsi ne-Chicago,” kwasho
Xihlala.

“Ngempela?” kwabuta Chinedu, “Kuyahlekisa loko!”




litsatse lebhola liyinike labo bebavika. Lilunga ngalinye
lelicembu liba nematfuba lamatsatfu ekujikijela ibhola
kute letame kushaya sitaki setikotela,” kwachaza
Chinedu.

“Loko kuvakala njengeToti,” kwasho Bulelwa.
“Nangabe licembu lishaya sitaki, ingabe litfola liphuzu,
kanye nalelinye litfuba lekudlala?”

“Yebo!” kwasho Chinedu, abonakala adidekile. “Ukwati
kanjani loko?”

“Lomdlalo uyafana neToti! Kufanele kutsi ngumdlalo
lofanako!” kuhleka Bulelwa.

“Ufana mbamba ne-Chicago!” kwasho Xihlala. “Ingabe
kuyafana nangekutsi uma kute emalunga elicembu

lekudlala?”
“Yebo!” kwasho Chinedu.

“Loko kuyafana neBhathi!” .

“Kulungile, asambeni siyogcogca tikotela!” kwasho
Bulelwa. Bangena indlu ngendlu, bacela tikotela
kubomakhelwane.




Ngalesikhatsi bafika endlini yekugcina lesesitaladini,
Chinedu wacelaq, “Sicela tikotela tekudlala Ibhathi?”

Lomake wabatjela kutsi balindze. Wabuya nelisaka
lonkhe letikotela.

“Ingabe niyati kutsi labanye bantfu lomdlalo
bawubita ngekutsi yi-Chicago?” wahleka, “kantsi
labanye bantfu bawubita ngekutsi yiToti! Cabanga-
nje!”




Ekugcineni baba netikotela letenele. Chinedu, Bulelwa,
kanye naXihlala babukana bamoyitela, “Asidlaleni
Ibhathi-Chicago-Toti,” kwasho Xihlala, ahleka.




Kufundza 1

Yenteka kuphi lendzaba?
Yenteka eSoweto, ngesikhatsi semaholidi aKhisimusi.

Ngumaphi emabito lamatsatfu lahlukene alomdlalo?
Ibhathi, Itoti, iChicago.

Kungani labantfwana labakulendzaba bebadidekile?

« Kungoba bebacabanga kutsi bakhuluma ngemidlalo leyehlukene, kepha liciniso likutsi
bebakhuluma ngemdlalo lofanako!

«  Kungoba bebacabanga kutsi bakhuluma ngemidlalo leyehlukene, kepha yonkhe
beyinemitsetfo yekudlala lefanako!

« Kungoba bebangati kutsi umdlalo wabo labawutsandzako unemabito lehlukene.

Kufundza 2

Kungani siphetsa ngekutsi labantfwana bonkhe bebabuya etindzaweni
letehlukene?

+ Kungoba bonkhe bebavakashele umndeni loseSoweto.

+  Kungoba bebasandza kuba bangani.

+ Kungoba bonkhe bebanelibito lelehlukile lemdlalo lofanako.

Yini labantfwana bekudzingeka kutsi bayigcogce ngembi kwekudlala?
Bebadzinga kugcogca tikotela.

Kungani labantfwana bahleka ekugcineni kwendzaba?

+  Kungoba kwabatsatsa sikhatsi lesidze kubona kutsi bonkhe bebakhuluma ngemdlalo
lofanako.

+  Kungoba bekubatsatse sikhatsi lesidze badidekile.

+ Kungoba Ibhathi-Chicago-Toti ilibito lelidze nalelihlekisako lemdlalo.

INDZABA 6
LILANGA
LENTFWASAHLOBO

LEKUTSELANA NGEMANTI
Ingcikitsi: Sidlala ngaphandle

Imininingwane o Lamanye emaphuzu
yangaphambilini , ekwabela bafundzi bakho
« Lombhalo uyindzaba lengasilo « Intfwasahlobo isikhatsi semnyaka lesilandzela

liciniso.
* Yenteka eNingizimu Afrika.
¢ Yenteka esikhatsini sanamuhla.

* Lendzaba itawusita bafundzi
bakho bavisise kutsi kudlala
ngaphandle kubanika litfuba
lekufundza ngemvelo, kutiva
bajabulile nebangani, kanye
nekutfokotela imihambo
lekhetsekeile emiphakatsini yetfu.

Lisu lesivisiso: Bona
ngemehlo engcondvo

*  Kuyini: Kwakha sitfombemcondvo
saloko lokwentekako kulendzaba.

* Kungani sikusebentisa: Kute
sente lendzaba iphile futsi ibe
mnandzi kakhulu.

« Kusita njani: Kukusita kutsi
uvisise kutsi banjani balingiswa
netindzawo lekubhalwe ngato
futsi kwenta lendzaba icace
kakhulu.

busika. Intfwasahlobo isho simo selitulu
lesifutfumele, kuhluma kwetimbali, kanye
nekuhlahlamba kwetilwane. Nakufika
intfwasahlobo, lizinga lekushisa liyenyuka
kubese kuba nemacembe lamasha etihlahleni,
emavivane acale kuvela netinyoni tibese takha
tidleke.

Simo selitulu netikhatsi temnyaka tinemtselela
endleleni bantfu labadlala ngayo ngaphandle.
Sibonelo, ebusika, bantfu bavame kulangatelela
kuba sendlini ngobe basuke beva emakhata.
Uma simo selitulu sesitsi kufutfumala, bantfu
babese bacala kucitsa sikhatsi lesinyenti
bahambahamba ngaphandle, badlala, futsi
batibonela imvelo.

Mhla lu-1 Inyoni watiwa ngelilanga
Lentfwasanhlobo eNingizimi Afrika.
Kutselana ngemabhakede emanti ngulenye
yemisimeto yalelilanga lebeyentiwa bantfu
basemaphandleni. Bekwenteka bacothele
umuntfu lobuya emsebentini noma esikolweni
bese bamtsela ngalamanti batsi, ‘Sikhatsi
sentfwasahlobo!. Lomsimeto bewuyindlela
yekuvalelisa busika nekwemukela sikhatsi
semnyaka lesisha. Indzaba yekutselana
ngemanti isenteka kuletinye tindzawo, kepha
ludvumo Ilwalomsimeto selunciphile kunakucala.

Ngalesinye sikhatsi bantfwana bandzawonye,
kanye nebangani bangadlala imidlalo yekutuma
lomunye angakalindzeli noma kukhohlisana
ngenhloso yekujabulisana ngaphandle
kwekulimatana. Kulendzaba, lokutselana
ngemanti kuyincenye yemsimeto welilanga
Lentfwasahlobo, hhayi sijeziso.

Kute usebentise lelisu:

Likhasi

. Fundza
nesigaba
65,1 Kepha lamuhla, lilanga Ngimbona ngeliso lengcondvo
liphumile likhanya Busisiwe ajuluka njengobe ahamba

ngalokugcamile. Busisiwe elangeni lelifutfumele.
wakhumula lijezi lakhe.

“Sekucishe kube
kusehlobo!” kwasho
Busisiwe, amouyjitela.

71,1 Kepha ekugcineni weva Ngibubona ngeliso lengcondvo
umnakabo agigitseka. buso baBusisiwe lobumangele
Bagucuka babona ngalesikhatsi eva umnakabo
Khulani nebangani bakhe agigitseka. Bekacabanga kutsi
bamanti-nte! Bonkhe uphephile - kantsi cha!

bebaphetse emabhakede
emanti.




Ngalelinye lilanga kunguLesihlanu ekuseni, Lwetfu
naBusisiwe bahamba baya esikolweni. Besekutinyanga
bagcoka tigcoko nemajezi lafutfumele asebusika.
Kepha lamuhla, lilanga liphumile likhanya
ngalokugcamile. Busisiwe wakhumula lijezi lakhe.

“Sekucishe kube kusehlobo!” kwasho Busisiwe,
amoyitela.

“Lalela!” kwasho
Busisiwe, akhomba
emahlokohloko akha
tidleke tawo etulu
esihlahleni lesikhulu.

Lwetfu naBusisiwe
bavamise kuhamba
baphangise kute
bafutfumale. Kepha
lamuhla bebahamba
kancane.

“Buka!” kwasho Lwetfu,
ema abuka emavivane
lamabili lanembala
losaliwolintji logcamile.

“Asewunuke loku,” Lwetfu
washo advonsa umoya,
“kusho kutsi timbali
setitawuhluma!”



Ekuseni uma bafika esikolweni, Mk. Soko wabhala
lusuku ebhodini.

“wo! Buka lapha! Lilanga lekucala leNyoni - Lilanga
leNtfwasahlobo!” washo amoyitela.

Busisiwe wabuka Lwetfu.

“Hhayi bo!” kwabubula Busisiwe. “Umnaketfu
uyatsandza kungitfola ngeLilanga leNtfwasahlobo!
Kumele siphangise siye ekhaya masinyane-nje uma
kukhala insimbi - kute angasitfoli!”




Kepha yatsi nayikhala insimbi, bangani baBusisiwe
naLwetfu bancuma kusala esikolweni badlale.

“Buyani sitodlala!” kwamemeta Andiswa agijima
naThato baya kubomijikeni.

“Wotani sitodlala!” kwasho Lwetfu.

Busisiwe wakhohlwa ngako konkhe kugijima aye
ekhaya kusesenesikhatsi njengobe wagijima
wayohlangana nebangani bakhe.




Ngemuva kwekudlala sikhatsi lesidze,
lamantfombatana abona Mk. Soko asaphuma eklasini.
“Salani kahle mantfombatana!” wamemeta. “Nibe
neLilanga leNtfwasahlobo lelihle!”

“Hhayi bo!” kwabubula Busisiwe. “Sengikhohlwe konkhe
ngelLilanga leNtfwasahlobo! Asambe Lwetfu - kepha
kufanele kutsi sicaphele!”




Babese bayagijima baya ekhaya, kepha Lwetfu
washeshe wadzinwa. “Angisakhoni kuchubeka
ngekugijima!” kwasho Lwetfu aphefumulela etulu
kakhulu.

Busisiwe wabuka yonkhe indzawo atfukile.” Kufanele
sicaphele,” washo.

Bahamba ngekushesha. Bebabindzile kuyo yonkhe
lendlela. Ekugcineni Busisiwe wabona umnyango
wakubo, futsi wadvonsa umoya kakhulu. “Sate safika!”
washo.




Kepha khona lapho weva umnakabo agigitseka.
Bagucuka babona Khulani nebangani bakhe bamanti-
nte! Bonkhe bebaphetse emabhakede emant.i.




Busisiwe waphakamisa tandla takhe, “Kulungile,
kulungile, nisibambile!” washo ahleka. “Lokungenani

asisuse tikhwama tetfu.”

72



Batsite nasebasuse tikhwama tabo boBusisiwe
nalLwetfu, Khulani nebangani bakhe bagijima
bacondze kubo. BoLwetfu naBusisiwe bahleka
bamemeta ngalesikhatsi labafana babatsela
ngemanti.

“Lilanga leNtfwasahlobo lelihle!” kwasho Khulani.
Wonkhewonkhe wagigitseka.




Kufundza 1

Babonani boBusisiwe naLwetfu endleleni leya esikolweni?
+ Babona emavivane lasaliwolintji.
+ Babona emahlokohloko akha sidleke.

Lendzaba yenteka ngaluphi lusuku?
Yenteka mhla lu-1 Inyoni - Lilanga leNtfwasahlobo!

Kungani Busisiwe naLwetfu bahamba ngetinyawo kancane uma baya esikolweni?
«  Kungoba bebangadzingi kwetama kutifutfumeta.

«  Kungoba besekuyintfwasahlobo.

«  Kungoba bema babuka timphawu tekuntjntja kwesikhatsi semnyaka.

«  Kungoba bema babuka emavivane lasaliwolintji.

«  Kungoba bema babuka lihlokohloko lakha sidleke salo.

«  Kungoba bema banukisa timbali.

Kufundza 2

Bentani boLwetfu naBusisiwe ekuphumeni kwesikolo?
Badlala nebangani babo ngaphandle.

Yini leyakhumbuta Busisiwe kutsi bekuLilanga leNtfwasahlobo?
Ngulesikhatsi thishela wakhe aphuma eklasini atsi, “Lilanga Lelihle Lentfwasahlobo,”
nguloko lokwamkhumbuta.

Kungani boBusisiwe naLwetfu bebamanti-nte?

+ Kungoba bekuLilanga leNtfwasahlobo.

+ Kungoba lisiko leLilanga leNtfwasahlobo lapho bantfu batselwa ngemabhakede
emanti kuletinye tindzawo eNingizimu Afrika.

« Kungoba Busisiwe naLwetfu badlala nebangani babo emuva kwekuphuma kwesikolo
esikhundleni sekugijima baye ekhaya.

*  Kungoba Khulani umnakaboBusisiwe, uyatsandza kumtsela ngeLilanga
leNtfwasahlobo.

INDZABA 7
LIGAMA LAMI

NGUBUHLEBENDALO

Ingcikitsi: Sitikhulumela
ngekwetfu

Imininingwane
yangaphambilini

« Lombhalo uyindzaba lengasilo liciniso.
*  Yenteka eNingizimu Afrika.
+ Yenteka esikhatsini sanamuhla.

+ Lendzaba itawusita bafundzi bakho
bavisise kutsi emabito ayincenye
lebalulekile ekubeni ngulabantfu
lesingibo kanye nekutsi kuvumelekile
kubhodla ngenhlonipho nangabe
lokutsite kubalulekile kuwe.

Lisu lesivisiso: Combela
tiphetfo

«  Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

+ Kungani sikusebentisa: Kute sivisise
inchazelo lejulile nemilayeto lefihlakele.

« Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

Lamanye emaphuzu
ekwabela bafundzi bakho

Emabito ayincenye lemcoka
yekuba ngulabantfu lesingibo.
Emabito akhetsekile futsi kanyenti
anenshokutsi. Imindeni leminyenti
ikhetsa emabito ngekucophelela,
nangelutsandvo kanye nangesineke
nekukhatsalela. Bantfu labanyenti
bayatichenya ngemabito abo.

Labanye bantfu banemabito
ekubateketisa nome emabito
lafishanisiwe. Sibonelo, umntfwana
lowetsiwe kwatsiwa nguSiphesihle
angahle abitwe ngaSihle. Labanye
bantfu bayawatsandza emabito
lafishinisiwe, kantsi-ke labanye
bakhetsa kubitwa ngemabito abo
laphelele. Bantfu kumele batame
kusho libito lakho ngalokufanele futsi
bakubite ngalelibito lofuna kubitwa
ngalo.

Ngalesinye sikhatsi bantfu labadzala
batsatsa tincumo bantfwana
labangavumelani nato. Umuntfu
lomdzala angacabanga kutsi uba
lusito ngetincumo takhe, kepha
angahle angavisisi kutsi lokutsite
kubalulekile kulomntfwana.

Kuba nenhlonipho akusho kuthulisa
ungasho lutfo nangabe lokutsite
kubalulekile kuwe. Ungaba
ngulohloniphako nalomnene ngisho
nome ukhululekile kukhuluma ngemiva
nangetidzingo takho kulabanye.

Kute usebentise lelisu:

Likhasi

. Fundza

nesigaba

81,2 “Ngitawumane ngikubite Ngiyatibuta kutsi kungani
ngaBuhle,” kwasho Buhlebendalo angamange
thishela, “ligama lakho amlungise thishela wakhe? Woo,
lidze kakhulu!” ngingacombela ngiphetse ngekutsi

kungobe bekesaba kutsi thishela

Buhlebendalo wakhe utamkwatela noma aphatseke
bekangafuni kubonakala kabi.

njengemntfwana lote
inhlonipho, wamane
wabindza-nje wangasho

lutfo.

84,1 Onkhe emalanga Ngingacombela ngiphetse ngekutsi
esikolweni, Buhlebendalo esikolweni Buhlebendalo bahlale
bekangawuva umsindvo bambita ngekutsi nguBuhle, kodvwa
weligama lakhe ekhaya ubitwa ngelibito lakhe
liphelele. Buhlebendalo leliphelele.

bekafisa kulungisa
thishela wakhe, kepha
bekangafuni kubonakala
njengemntfwana lote
inhlonipho.




Kusukela ekutalweni kwakhe Buhlebendalo, bonkhe
bemndeni wakhe bebambita ngeligama lakhe
leliphelele lelihle: Buhlebendalo. Bekawutsandza
umsindvo weligama lakhe. Bekatsandza kulisho
ngekungaphangisi, ngelilunga ngalinye ngalinye.
Bekaphindze futsi akutsandze kulisho ngekuphangisa.
Bekatsandza konkhe lobekumayelana neligama lakhe!




Ngelilanga lakhe lekucala esikolweni, thishela
waBuhlebendalo watjela bonkhe bafundzi kutsi beme
ngembi kweliklasi. Ngemuva kwaloko, thishela wabita
umfundzi ngamunye ngamunye waphindza futsi
wabakhombisa lapho kumele bahlale khona. Kulelo
nalelo deski lemfundzi bekunamatseliswe ligama lakhe.

Buhlebendalo bekakubuke ngalabovu kubona ligama
lakhe lelihle leliphelele libhalwe edeskini lakhe.

Ekugcineni, thishela wabita ligama lakhe. Walisho
ngekungasheshisi, ngelilunga ngalinye ngalinye.
Buhlebendalo wamoyitela kakhulu wabese uphakamisa
sandla sakhe.

“Ngitawumane ngikubite ngaBuhle,” kwasho thishelq,
“ligama lakho lidze kakhulu!”

Buhlebendalo bekangafuni kubonakala
njengemntfwana lote inhlonipho, wamane wabindza-
nje wangasho lutfo.

Ngalesikhatsi ahlala edeskini lakhe, sigcebhezana
seligama lakhe besibhalwe kutsi Buhle. Besingalisho
lonkhe ligama lakhe lelihle. Kumoyitela
kwaBuhlebendalo kwaphela.




Ekuhambeni kwesikhatsi ngalelolanga, thishela
waBuhlebendalo wambita kutsi aphendvule umbuto.
“Buhle!” kwabita thishela.

Kepha Buhlebendalo akamange aphendvule ngoba
bekete siciniseko sekutsi thishela bekabita yena!




Onkhe emalanga esikolweni, Buhlebendalo
bekangawuva umsindvo weligama lakhe liphelele.
Buhlebendalo bekafisa kulungisa thishela wakhe,
kepha bekangafuni kubonakala njengemntfwana lote
inhlonipho.

Ngemuva kwemaviki lambalwa, Buhlebendalo
weta ekhaya abuya esikolweni nemdvwebo wakhe
lawutsandza kakhulu watowukhombisa make wakhe.

“Hawu! Kungani ulintjintjile ligama lakho?” kwabuta
make wakhe.

“Bekute lebengingakwenta. Thishela wami utsite
ligama lami lidze kakhulu. Ngikhetse kungamphendvuli,
bengingafuni kuvakala sengatsi ngite inhlonipho!”
kwasho Buhlebendalo.

“Nangabe ufuna kubitwa ngaBuhle, naloko kulungile.
Kepha uma ngabe awulitsandzi, kumele utjele thishela
wakho. Akusiko kungabi nenhlonipho loko! Unelilungelo
lekubitwa ngalo lonkhe ligama lakho lelihle!” kwasho
make wakhe. “Ngiyavisisa kutsi kungenteka kutsi
uyasaba kutjela thishela wakho. Ngitawufika
ngitokukhulumela naye.”

Ngakusasa, Buhlebendalo weta namake wakhe
esikolweni. Basheshe bafika sikolwa sisengakangeni.
Buhlebendalo wahamba wayodlala nebangani bakhe
labasha ngalesikhatsi make wakhe ayokhuluma
nathishela wakhe.

Kutsite nakukhala insimbi, Buhlebendalo wativa
afikelwa kwesaba. “Ngitawutsini uma ngabe nyalo
thishela sewuyangitondza?” Buhlebendalo wacabanga
ngalokukhulu kukhatsateka. Kepha ngalesikhatsi
angena eklasini, thishela wakhe wamoyitela.

“Kusile Buhlebendalo,” kwabingelela thishela.

Kutsite ngalesikhatsi Buhlebendalo ahlala edeskini
lakhe, wabona sigcebhezana seligama lakhe
sesintjintjiwe. Sigcebhezana lesisha seligama

lakhe besibhalwe ligama lakhe leliphelele, lelihle:
Buhlebendalo.




Kufundza 1

Bekalindzele kubonani Buhlebendalo edeskini lakhe?
Bekalindzele kubona ligama lakhe libhalwe ngalokuphelele.

Thishela waBuhlebendalo bekambita ngekutsini?
Bekambita ngekutsi Buhle.

Kungani Buhlebendalo bekaphatseke kabi?

«  Kungoba bekacabanga kutsi ligama lakhe lonkhe lelihle belitawubhalwa edeskini
lakhe.

« Kungoba thishela wakhe walinciphisa ligama lakhe.

«  Kungoba esikolweni bebangambiti ngeligama lakhe lonkhe lelihle leliphelele.

Kufundza 2

Kungani thishela waBuhlebendalo bekambita ngaBuhle?
Kungoba watsi ligama lakhe belilidze kakhulu.

Make waBuhlebendalo waphetsa kanjani ngaloku bekativa angiko Buhlebendalo?
*  Waphetsa ngekutsi bekasaba kakhulu kukhuluma nathishela wakhe

Kungani thishela waBuhlebendalo wantjintja sigcebhezana seligama

laBuhlebendalo ekugcineni kwendzaba?

+  Kungoba make waBuhlebendalo waya wayokhuluma nathishela wakhe.

+ Kungoba thishela wakhe wabona kutsi utsandza kubitwa ngekutsi Buhlebendalo
kunekutsi Buhle.

+ Kungoba thishela bekabhale ligama lelingasilo, ngaloko-ke bekumele alilungise.

INDZABA 8
SIKIPA
SANHLAKANIPHO

LESISHA

Ingcikitsi: Sitikhulumela
ngekwetfu

Imininingwane
yangaphambilini

Lombhalo uyindzaba lengasilo
liciniso.

*  Yenteka eNingizimu Afrika.
¢ Yenteka esikhatsini sanamuhla.

+ Lendzaba itawusita bafundzi bakho
bavisise kutsi bantfu bangatsandza
tintfo letingafani babuye bakhetse
lokungafani nekwalabanye.
Lendzaba igcizelela bumcoka
bekutiveta kutsi ungubani kunekutsi
utive uvaleleke ngaphandle ngenca
yaloko labanye labacabanga kutsi
kumele ukutsandze.

Lisu lesivisiso: Combela
tiphetfo

«  Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

+ Kungani sikusebentisa: Kute
sivisise inchazelo lejulile nemilayeto
lefihlakele.

» Kusita njani: Kukusita kutsi wente
tiphetfo njengobe usafundza,
uphindze uyivisise kancono
lendzaba nebalingiswa.

i

Lamanye emaphuzu
ekwabela bafundzi bakho

Esikhatsini lesinyenti bafana
nemantfombatana bavame kunikwa
emathoyisi, timphahla, kanye nemibala
lehlukene. Sibonelo, kusanebantfu
labacabanga kutsi umbala lopinki
wemantfombatana bese loluhlata
kwesibhakabhaka webafana. Bantfu
labahlukahlukene banemibono lehlukene
mayelana naloku.

Ngalesinye sikhatsi bantfu bangatjela
bantfwana kutsi kumele batsandze tintfo
letitsite ngobe babantfwana bebafana
noma bemantfombatana. Sibonelo, labanye
bantfu bangahle batsi bafana kuphela
lekumele badlale ngetimoto. Bantfu
labahlukahlukene banemibono lehlukene
mayelana naloku.

Empeleni, bantfwana bangaba
nekutikhetsela lokuhlukile ngisho nome
babafana homa emantfombatana. Akusibo
bonkhe bantfwana labatsandza tintfo
letifanako. Sibonelo. labanye bantfwana
batsandza kudvweba. Labanye batsandza
tilwane, labanye batsandza emadayinaso.
Kuba ngumfana noma intfombatana
akusho kutsi kumele utsandze imibala
letsite, emathoyisi latsite, noma timphahla
letitsite.

Ngalesinye sikhatsi bantfu lababili
bangafuna tintfo letihlukene. Nakwenteka
loku bangahle bobabili bangakutfoli
ncamashi loko labakufunako. Kwemukela
umbono kuba sisombululo esimeni lapho
umuntfu ngamunye adzela lokuncane kute

kuvunyelwane ngalokutsite.
o1

Likhasi

nesigaba

98,1

Kute usebentise lelisu:

Fundza

“Kungani ungatsatsi lesi?”
kwabuta Gogo.

“Kepha Gogo, mine
angimtsandzi pinki,”
kwasho Nhlakanipho.

“Onkhe emantfombatana
atsandza pinki!” kwasho
Gogo.

“Mine, ngiyintfombatana
kepha angimtsandzi,”
kwacabanga
Nhlakanipho.

“Kulungile. Sitakutfolela
sikipa lesite sitfombe,
lesimhlophe,” kwasho
Gogo.

Ngingaphetsa ngekutsi Nhlakanipho
utfukutsele. Ngicabanga kutsi
utfukutsele ngobe Gogo umtjele
kutsi angakhetsa sikipa kepha
akativumi tonkhe tikipa letitsandvwa
nguNhlakanipho.

98, sitfombe

Khomba kulesitfombe

Asewubuke buso baNhlakanipho
kulesitfombe. Naso singisita
ngiphetse ngekutsi utiva atfukutsele.




BekunguMgcibelo. Nhlakanipho bekaya etitolo
naGogo. “Asambe!” kwamemeta Gogo! Nhlakanipho
wagijima waya ekhishini.

Nhlakanipho naGogo bahamba bandlula tingulube
lebetidla. Bahamba bandlula emantfombatana
labekadlala incatfu. Bahamba bandlula umfati
lobekaneka timphahla takhe.




Ekugcineni, bafika emgwacweni lomkhulu. Itekisi yabo
beseyidvute nekufika!

Nhlakanipho bekabuka ngelifasitelo yonkhe indlela.
Wabona imoto lendzala, lebeyiphukile. Wabona
netimvu.

Ngemuva kwaloko wabona timphawu letinyenti
letimibalabala. Besebasedolobheni!




Kwekucala, bahamba baya ebhange. Ngemuva
kwaloko, baya eposini. Ekugcineni, baya esitolo
setimphahla.

“Ngitokutsengela lokutsite lokusha. Hamba
uyokhetsa, Nhlakanipho,” kwasho Gogo.

T

“Ngitsandza lesi,” kwasho Nhlakanipho, akhomba
sikipa lesiluhlata lebesinesitfombe sedayinaso
esifubeni.

“Leso sebafana,” kwasho Gogo.

“Kepha ngiyayitsandza idayinaso,” kwasho
Nhlakanipho.

“Ubuka timphahla tebafana!” kwasho Gogo.

“Hho! Ngiyasitsandza lesi!” kwasho Nhlakanipho,
abuka sikipa lesinesitfombe seloli esifubeni. Gogo
wanikina inhloko yakhe. “Yini lembi ngaso?” kwabuta
Nhlakanipho. Gogo akamange amphendvule wavele-
nje wasuka wahamba.

“Kungani ungatsatsi lesi?” kwabuta Gogo.

“Kepha Gogo, mine angimtsandzi pinki,” kwasho
Nhlakanipho.

“Onkhe emantfombatana atsandza pinki!” kwasho
Gogo.

“Mine, ngiyintfombatana kepha angimtsandzi,”
kwacabanga Nhlakanipho.

“Kulungile. Sitakutfolela sikipa lesite sitfombe,
lesimhlophe,” kwasho Gogo.




Nhlakanipho wafika ekhaya wabeka sikhwama
salokutsengiwe etafuleni lasekhishini wabese uya
ekamelweni lakhe. Wahlala embhedzeni wakhe
wacabanga ngato tonkhe letikipa lebetisesitolo
setimphabhla.

Asacabanga, kwangena make wakhe ete kuye.
Bekaphetse lesikipa lesisha lesimhlophe.

“Ngiso losikhetsile lesi?” kwabuta unina.

Nhlakanipho wabese utjela unina ngako konkhe
lokwenteke esitolo setimphahla.

“Nginembono lotsite,” kwasho unina wabese
uyaphuma ekamelweni. Wabuya nemakhokhipheni.
“Ungasebentisa loku kudvweba takho titfombe
esikipeni sakho lesisha!” kwasho yena. Nhlakanipho
wacabanga ngato tonkhe tikipa latitsandzile esitolo
wabese ucala kudvweba.




Ekuhambeni kwesikhatsi, babe waNhlakanipho
wambita kutsi ete ekudleni kwakusihlwa. Nhlakanipho
wagcoka sikipa sakhe lesisha. Watibuka esibukweni.
Nhlakanipho wakutsandza loko lakubona! Wagijima

waya ekhishini.




Mbali watsi uma abona sikipa saNhlakanipho,
wakhomba lesitfombe. “Ngifuna sikipa lesifana
ncamashi nesaNhlakanipho!” kwasho Mbali.
Nhlakanipho wabuka unina, bobabili bayamouyitela.

Kufundza 1

Nhlakanipho bekafuna sikipa lesinjani?
Bekafuna sikipa lesinedayinaso nobe sikipa lesinemoto.

Gogo wakhe wamtsengela sikipa lesinjani?
Gogo wamtsengela sikipa lesimhlophe lesite sitfombe.

Yini lekwenta uphetse ngekutsi Nhlakanipho akatange asitsandze sikipa sakhe
lesisha?

Ubukeka advumele esitolo.

Ushiya sikhwama sakhe etafuleni lasekhishini.

Uhlala embhedzeni wakhe, ubukeka angakajabuli.

Watjela make wakhe ngako konkhe lokwentekile.

Wadvweba sikipa sakhe lesisha kute asente sibukeke kahle, ngobe bekangasitsandzi
sikipa lesakhetfwa ngugogo wakhe.

Kufundza 2

Yini intfo Nhlakanipho nagogo wakhe labangatange bavumelane ngayo?

Abatange bavumelane ngekutsi ngusiphi sikipa Nhlakanipho lokufanele asikhetse.
Abatange bavumelane ngekutsi yini letsandvwa bafana kanye nemantfombatana.

Yini leyentiwa ngumake waNhlakanipho kute amsite ative ancono?

Walalela ngesikhatsi Nhlakanipho atfukutsele.
Wamnika emakhokhipheni akhe.
Wamtjela kutsi angadvweba nobe yini intfo layifunako.

Kungani Nhlakanipho ativa akhatsatekile?

Kungoba Gogo watsi “hhayi” kuto tonkhe tikipa latikhetsako.

Kungoba Gogo wamtjela kutsi tintfo latitsandzako tebafana kuphela.
Kungoba Gogo wamtjela kutsi kufanele atsandze lokupinki.

Kungoba Gogo bekangamvumeli Nhlakanipho kutsi akhetse intfo layitsandza
mbamboa.

